
ítrótturfótbóltur fyrra hálva
Clayton 2 mál Vandamikli Brasiliumaðurin, 
ið annars hevur verið hollur málskjútti hjá ÍF, 
hevur einans fingið 2 mál hetta kappingarárið. 
Clayton hevur verið nógv darvaður av skaða og 
tað hevur ávirka avrikið hjá ÍF í fyrru hálvu.

Argjamenn høvdu eitt gott kappingarár í fjør, tá teir 
endaðu numar sjey við 31 stigum. AB hevði tó bara 
tvey stig aftaná 11 umfør. Og teir høvdu 12 stig 
og vóru nummar níggju í summarsteðginum. Í so 
máta er AB tvey pláss og eitt stig betri enn í fjør.

André Olsen

Áðrenn kappingarárinum 
var vónað í Fuglafirði, at 
liðið kundi liva upp til góðu 
avrikini tvey tey farnu kapp­
ingarárini, tá liðið í báðum 
førum hevur fingið silvur­
krónurnar um hálsin í Effo-
deildini. Hóast ÍF misti fleiri 

týðandi leikarar áðrenn 
kappingarárið, varð vónað 
í Fuglafirði, at liðið hevði 
fingið fult so góðan styrk, 
sum teir, ið fóru. Tað hevur 
tó víst seg at fleiri leikarar 
eru saknaðir á liðnum. 
Millum annað ein leikari 
sum Jan Ellingsgaard, ið 
seinastu mongu kappingar­
árini hevur ment seg til at 
vera ein hin besti vinstri 
bakkurin í landinum, hevur 
verið saknaður. Harafturat 
hevur tyngdin og hóttanin 
við Øssuri Dalbúð í álopinum 
eisini verið eyðsýndur sakn­
ur á liðnum hjá ÍF.

Avrikini hjá fuglfirðingum 
hava í fleiri førum verið 
skiftandi. Í heimadystunum 
móti B68 og EB/Streymi er 
veruligt glið komið á ÍF spæli 

og í teimum dystunum hevur 
man sæð tað liðið, ið seinastu 
tvey kappingarárini er endað 
á øðrum plássi. Í øðrum dyst­
um hevur avrikið verið ov 
óstøðugt til at fuglfirðingar 
kunnu blanda seg millum 
oddaliðini. Millum annað 
kann nevnast heimadysturin 
móti AB, har ÍF tapti heili 1-4.

Hóast kappingarárið ikki 
hevur eydnast heilt so væl 
sum vónað fyri Fuglfirðingar, 
er tað kortini bert 5 stig 
upp til plássið, ið gevur 
evropeiska atgongd. Tískil 
kunnu fuglfirðingar loyva 
sær at vera bjartskygdir, 
um avrikini vera eitt vet 
støðugari enn tey hava verið 
í fyrru hálvu.

andre@sosialurin.fo

Tróndur Arge

AB hevur 13 stig. Teir eru fýra 
stig frammanfyri B68, sum er 
undir niðurflytingarstrikuni 
og hevur bara fýra heima­
dystir eftir. Tá tað er sagt, so 
hevur AB spælt illa í ár. Teir 
hava skift venjara og skift 
liðuppstilling næstan líka 

ofta, sum teir hava spælt 
dystir. Eisini hava teir fing­
ið ein ordans frammaná í 
onkrum av dystunum, og nú 
hevur Jóan Símun Edmunds­
son skift til HB.

Hans Jørgensen skuldi 
verða nýggi bjargingarmað­
urin millum stengurnar, 

men tað hevur hann ikki 
livað upp til. Tað endaði við, 
at hann gavst í felagnum. 
Heðin Senberg er nú fyrsta 
val og skal prógva, at hann 
kann avrika støðugt.

Í verjuni er Dmitrije 
Jankovic komin til, meðan 
Sorin Anghel tykist hava 

fingið fast pláss við síðuna 
av honum. Sorin Anghel 
hevur eftir hondini spælt á 
teimum flestu plássunum á 
vøllinum í ár.

Á miðvøllinum tók tað 
langa tíð áðrenn AB fann eina 
samanseting á miðvøllinum, 
sm teir kunnu brúka. Kári 
Nielsen og Bárður Olsen 
spæla fyri tað mesta sama 
leiklut, men nú er Bárður 
fluttur longur fram, meðan 
Hørður M. Mohr stríðist 
nógv á miðvøllinum.

Í álopspartinum kom væl 
við, at Dion Splidt er komin 
aftur, men hann er ikki kom­
in á sama stig  sum í fjør. 
Jóan Símun Edmundsson 
skuldi verða frelsarin á 
Argjum, men tað megnaði 
hann ikki at liva upp til.

Fuglfirðingar eru komnir niður á jørðina

Betri, verri og alíkavæl betri

Jákup Mikkelsen

Frank Poulsen    Bartal Eliasen

Poul N. Mikkelsen    Fritleif í Lambanum

Karl Løkin    Høgni Zachariassen

 Dánjal á Lakjuni                           Nenad Saric
Ari Ellingsgaard

Clayton Soares

Heðin Stenberg

Dmitrije Jankovic    Sorin Anghel

Jónas Stenberg                         Beinir Ellefsen

Kári Nielsen       Hørður M. Mohr
Bárður Olsen

Dion Splidt                          Jobin Drangastein

Jóan Símun Edmundsson

ÍF hevur í ár ikki livað upp til góðu úrslitini tey bæðu farnu kappingar­
árini, tá ÍF í báðum førum hava fingið silvurkrónurnar. Hóast ÍF onkran 
einstakan dyst hevur leikt góðan fótbólt, hava avrikini tó verið 
ov óstøðug til at Fuglfirðingar hava blandað seg í oddastríðið

Argjamenn hava eitt stig fleiri enn við somu tíð í fjør, men 
útslitini eru ikki eins góð á vøllinum. men hinvegin, so liggur 
AB væl betri fyri í niðurflytingarsríðnum enn í fjør. Søgan 
um at AB í ár, er ein søga um órógv og óstøðug avrik

Karl Løkin
Miðvallarleikarin, ið kom úr NSÍ undan kappingarárinum, hevur verið tann 
leikarin á liðnum hjá ÍF, ið hevur avrikað mest støðugt í fyrru hálvu. Í mun til 
undanfarin ár er Karl meira farin frá at vera ein liggjandi miðvallarleikari, til ein 
miðvallarleikari, ið kemur nógv við í álopsstøður. Serliga í heimadystinum móti 
EB/Streymi var Karl Løkin eyðsýndur fyri álopsspæli hjá ÍF. Karl Løkin hevur 
eisini spælt allar minuttirnar á ÍF liðnum í Effo-deildini í ár.

Sorin Anghel
Royndi miðvallarin, sum hevur spælt bæði í álopinum, vonginum og í verjuni í ár, 
hevur verið týdningarmiklasti spælarin higartil. Tað nýtist ikki at siga so nógv, 
tí tað eru fáair spælarar, sum hava staðið við alla fyrru hálvu og verið týdning-
armiklir. Sorin er í so máta tað týdningarmiklasti av fleiri minni týdningarmiklum 
spælarum. Umframt royndirnar, so er tað leiklutirnir, ið Sorin Anghel kann 
spæla, sum gera hann týdningarmiklan. 

ÍF hevur tveir týdningarmiklar dystir eftir summarsteðgin. Báðir teir fyrstu 
dystirnir eru á heimavølli. Í fyrra førinum móti niðasta liðnum í deildini, ið er 
Skála – og í seinna førinum móti grannunum úr Víkingi. Um Fuglfirðingar fáa 
fulla úrtøku burturúr teimum báðum dystunum, er vónin til Evropeiskan fótbólt 
komandi kappingarár kanska ikki so langt burturi.

Sigurin móti B68 setur AB í eina nógv betri støðu, enn um teir eitt nú taptu. 
Jóan Símun Edmundsson er vekk og tað er nokk betri fyri báðar partar. AB leitar 
eftir styrki og eru teir hepnir og fáa ein góðan spælara, so yvirliving ein stórur 
møguleiki.

ÍF: 4-4-1-1

AB: 4-3-2-1

Mynd: Álvur Haraldsen

Mynd: Álvur Haraldsen


